
GOUVÈNÈ CUOMO VOYE PREZIDAN MTA, KI RELE THOMAS PRENDERGAST, 

YON LÈT KONSÈNAN SEKIRITE MOUN KI PRAN METWO YO 

 
Jodi a, Gouvènè Cuomo te voye Prezidan MTA, ki rele Thomas Prendergast, yon lèt 
konsènan sekirite moun ki pran metwo yo. Ou ka gade yon kopi lèt la la ak pi ba. 

21 jen 2016 
 
Chè Prezidan Prendergast,  
 
Pwoteje sekirite moun ki sèvi ak rezo metwo a se pi gwo responsablite MTA. Sepandan, 
dènye estatistik yo pibliye montre krim seksyèl nan rezo metwo a ogmante plis pase 50 
pousan parapò ak ane pase. Sitiyasyon sa a pa akseptab ditou. Nou pa ka tolere krim 
sa yo e nou pap pèmèt sitiyasyon sa a kontinye konsa. 
 
Mwen rekonèt MTA ap travay pou regle pwoblèm sa a. Pa egzanp li ankpiraje viktim yo 
rapòte atak yo e li mete sou pye yon pwosesis pou ede yo fè sa fasil. Aksyon sa yo bon 
pou n kòmanse, men yo pa ase.  
 
Apati kounye a, mwen bay MTA lòt pou l pran tout mezi ki disponib pou ranfòse 
patwouy yo nan rezo metwo a. Li kapab sèvi ak plis ofisye ki pa gen inifòm sou yo pou 
met men sou moun ki responsab vye krim sa yo. Mwen bay MTA lòd tou pou l travay 
nan tèt ansanm ak Transit Bureau lavil New York pou yo rasire moun ki pran metwo yo 
e pou tout moun respekte lalwa malgre move estatistik nou jwenn yo.  
 
Leta fèk apwouve pi gwo bidjè MTA janm resevwa nan tout iswa li. N ap envesti nan 
MTA e sekirite se priyorite nou. Leta New York pa gen okenn tolerans pou vye krim sa 
yo. Sekirite, sante ak byennèt milyon rezidan ak tourist ki itilize rezo metwo a gen yon 
kokenn enpòtans e nou pap aksepte okenn neglijans.  
 
Tanpri resevwa salitasyon m yo,  
 
ANDREW M. CUOMO 

